
REDE PROVINCIAL DE CENTROS DE ACOLLIDA DE ANIMAIS 

ABANDONADOS. 

I. Área de Medio Ambiente 

1. Asistencia en materia de Recollida de animais abandonados. 

A. Descrición:  Os servizos prestados pola Rede Provincial de Centros de Acollida 

de Animais Abandonados son os seguintes: 

- Mantemento dos diferentes centros de acollida da provincia. Alimentación e 

coidado diario dos animais residentes, incluíndo tratamentos profilácticos 

individuais e colectivos. 

- Recollida de animais abandonados ou extraviados en municipios que teñan delegada á 

Deputación esta competencia por convenio e traslado aos centros de acollida. Este servizo 

non ten ningún custo adicional para os concellos. 

- Recollida de animais de propietarios particulares que renuncien á súa propiedade e abonen 

as taxas correspondentes. 

- Eutanasia de animais cando estea plenamente xustificada por razóns humanitarias. O 

propietario asumirá o pago da taxa correspondente. 

-Cremación de cadáveres procedentes das baixas dos residentes ou das eutanasias 

autorizadas de animais de propietarios particulares, que asumirán o seu custo. 

- Xestión de adopcións por particulares ou asociacións dos animais residentes nos 

centros de acollida, cuxa propiedade ostente a Deputación, sexa porque se 

cumpriron os prazos estipulados na Ordenanza reguladora do servizo trala súa 

recollida ou por renuncia do anterior propietario. 

B. Unidade administrativa encargada da prestación de asistencia en materia de 

recollida de animais abandonados: 

Rede Provincial de Centros de Acollida de Animais Abandonados. Servizo de 

Medio Rural. 

C. Documentos. 

O servizo préstase a concellos que teñan delegada a competencia na materia, 

subscribindo o Convenio Marco de Cooperación entre a Deputación e os Concellos 

(B.O.P. 04/01/2013) e está regulado pola Ordenanza Reguladora da Rede Provincial 

d Centros de Acollida (B.O.P. 17/02/2014) e a Ordenanza Fiscal publicada no 

B.O.P. da mesma data. 

D. Trámites: 

D.1: Adhesión á Rede de Centros de Acollida. 

Os concellos que desexen delegar a competencia na Deputación deberán subscribir o 

mencionado Convenio Marco de Cooperación entre a Deputación e os Concellos 

(B.O.P. 04/01/2013). O acordo deberá tomarse en pleno do concello  e remitir á 

Deputación unha certificación deste. O inicio da vixencia do convenio será o día 1 

do mes seguinte ao acordo en pleno. 

D.2:Solicitudes dos servizos.  

Con carácter xeral, e co fin de axilizar os trámites e facilitar a inmediatez do  

servizo, este prestarase tras aviso telefónico por parte do persoal dos concellos ou 

autoridades locais ou forzas e corpos de seguridade. Tamén se atenderán avisos de 

particulares que estean plenamente xustificados. 

D.2.1 Normas para a solicitude de servizos 

Os servizos prestaranse no territorio dos municipios que teñan a competencia 

delegada, a demanda dos propios concellos. Non se prestará ningún servizo noutros 

territorios nin a demandantes que residan noutros municipios. 

D.2.2. Modelos de solicitudes e documentos complementarios. 

Os operarios dos centros de acollida e do servizo de lacería dispoñen de documentos 

a cumprimentar segundo o tipo de servizo prestado, como son: 

- Solicitude de recollida 

-Declaración de entrega de animais abandonados. 

- Renuncia á propiedade de animais que se entregan. 

- Taxas a abonar polos usuarios. 

- Documento de aceptación das condicións de adopción. 

 

 

 

 


